
Gwybodaeth gefndir ar gyfer y gynhadledd i’r wasg

Cyffur ffug yw ClotBlock® sy’n cael ei gynhyrchu yn llaeth gafr sydd wedi’i
haddasu’n enetig.

Bydd ClotBlock® yn cael ei ddefnyddio i drin pobl â diffyg antithrombin (AT) (clefyd
go iawn). Mae diffyg AT yn glefyd prin, etifeddol sy’n effeithio ar ryw un person o
bob 3,000 i 5,000 o bobl. Mae’r clefyd hwn yn golygu bod gwaed yr unigolyn yn
ffurfio tolchenni pan na ddylai wneud. O ganlyniad, mae dioddefwyr mewn perygl
o ddatblygu cyflyrau ceulo gwaed peryglus, fel thrombosis gwythiennau dwfn ar
unrhyw adeg.

Ar hyn o bryd, mae dioddefwyr yn cael eu trin ag antithrombin (sylwedd naturiol
sy’n atal tolchenni gwaed rhag ffurfio pan na ddylent ffurfio), sy’n dod o blasma
gwaed wedi’i dynnu o roddion gwaed dynol. Fodd bynnag, mae galw mawr am
roddion gwaed, sy’n gallu bod yn brin ei gyflenwad. Felly, datblygwyd ffynhonnell
arall o antithrombin.

Mae’r cyffur ClotBlock® yn cael ei dynnu o’r llaeth a gynhyrchir gan yr afr sydd
wedi’i haddasu’n enetig a’i brosesu’n dabled. Honnir y gallai un afr wedi’i
pheiriannu’n enetig gynhyrchu’r un maint o antithrombin (sy’n cael ei ddefnyddio
i wneud ClotBlock®) mewn blwyddyn â 90,000 o roddion gwaed.

Gweithgaredd newyddiadurwr:
Paratowch restr o gwestiynau i’w gofyn i aelodau’r panel yn ystod y gynhadledd i’r
wasg.

Mae’r panel yn cynnwys:        

• gwyddonydd ymchwil 

• meddyg

• swyddog gwyddonol RSPCA

• claf

• gafr wedi’i pheiriannu’n enetig.


